
సకలనీతికథానిధానము










	గీ.	
ఒక్కవ్యవహారి కొని నన్ను నెక్కి దూర

మరుగ ననుఁ జూచి యొకసతి కరుణ వొడమి

దివ్యదృష్టిని నాగతి తెలిసి గంగఁ

దానమాడించి మహిమత మానుపుచును.

	క.	
తనకూఁతు గాంతిమతియను

వనితను నా కిచ్చి యనుప స్వగృహంబునకున్

చనుదేర భార్య నన్నుం

గని గుఱ్ఱంబైన సాలఁ గట్టిరి దానిన్.

	గీ.	
కట్టి దినమును దరటునఁ గొట్టుచుండి

యట్లు సేయంగఁబోయితి ననుచుఁ జెప్ప

నంతఁ జనుదెంచె యోగసిద్ధాభిదాన

కాంతిమతితల్లి మంత్రసంగతునిఁ జేయ.

	క.	
ఆవిప్రుఁడు శ్రీపర్వత

దేవునికృప యక్షుఁడైన దివ్యాంగనయై

యావనిత నన్నుఁ గాంచె గు

ణావృత నే లలితలోచనాభిధ నైతిన్.

	క.	
అని లలితలోచనాసతి

తనవృత్తాంతంబు చెప్ప ధరణీపతీనం

దనుఁడును విహరింపుచు నట

చని కాంచెను జలజనిధిని శైత్యాంబునిధిన్.

	కవిరాజవిరాజితము.	
కనుగొని పంకజగంధి మనోహరకామిని మన్మథమంచిక నా

మ్మనమున దోఁచి సరోవర మంగనమాడ్కి వహించిన నాతురుఁడై

వనజిము లక్షులు తూడులు బాహులు వారి తరంగలు కౌనువళుల్

గనయము చక్రయుగం బిది తథ్యము కామినియే యని మోహితుఁడై.

